
Маълумки, фан ва техника жадал суръатлар билан ривожланаѐтган бугунги кунда кўплаб илмий 

билимлар, тушунча, тасаввурлар ва ахборотлар ҳажми кескин ортиб бормоқда. Бу бир томондан 

фан ва техниканинг янги бўлимлари ва соҳаларининг шаклланишини таъминлаѐтган бўлса, 

иккинчи томондан, фанлар орасида ҳукмрон бўлган чегараларни бузиб, интеграция жараѐнини 

жадаллапггиришни талаб этади. Битта фанни ўқувчига ўргатиш учун бошқа фанни ҳам 

ўзлаштириш фан ва техниканинг янгиликларидан бохабар бўлиш замон талаби.  

Она тили барча фанларни ўрганиш учун калит вазифасини бажаради. Ривожланган жамиятда 

инсонлар ижодкорлар, мутафаккирларга яна да купроқ муҳтож бўлади. Шу сабабдан ҳам 

умумтаълим муассасаларида она тили ва адабиѐти фанига бошқа фанлардан купроқ дарс 

соатлари ажратилади. Бу ўқув фанлари ўқувчининг бошқа фанларни ўзлаштириш қобилиятини 

яна да оширади.  

Қорақалпоқ тили ва адабиѐти фанининг асосий мақсади ўқувчиларда билим олишга, фанга ва 

китобларга қизиқишни уйғотишдир. Шу сабабли ҳам педагоглар доимо янгилик билан 

шуғилланиши, дарсларни мазмунли, қизиқарли, самарали ва замонавий ташкиллаштириши 

керак.  

Дарс ѐрқин, ҳиссий, эсда қоларли бўлиши лозим. Мавзуни туғри тушинтириш, ҳар бир ўқувчини 

ўқув жараѐнига жалб этиш ва ўрганишга индивидуал ѐндашувни амалга ошириш зарур. 

Шундагина болаларга берилган билимлар узоқ вақт эсда қолади ва уларнинг бутун келажагига 

таянадиган мустаҳкам пойдеворга айланади. Самарали усулларни излашда компьютер 

технологияларидан фойдаланиш зарурияти пайдо бўлади. Дастлаб компьютердан «ѐзув 

машинаси» сифатида фойдаландик. Унда ҳужжатлар, руйҳатлар яратдик. Компьютер 

дастурларидан фойдаланиш бугунги кунда бизнинг кундаликли ҳаѐт тарзимизга сингиб кетди. 

Масалан, PowerPoint тақдимотларни яратиш дастури орқали дарсларимизни тақдимот қилишни 

ўргандик. Интернетнинг ҳаѐт тарзимизга кириб келиши мисли кўрилмаган имкониятларни 

яратди. Қорақалпоқ тили фанини ўқитишда ахборот технологияларидан фойдаланиш қандай 

натижаларни беради? 

a) Бу биринчи навбатда фанни ўрганиш учун ўқувчини илҳомлантиради; 

b) Ўқувчилар фаоллигини оширади, ўқувчи шахсини ривожлантиради; 

c) Ўқитувчи ва ўқувчининг ўзаро ҳамкорлигини яна да мустаҳкамлайди; 

Ўқув жараѐнига ахборот технологияларни жалб этишда қўйидаги йўналишлар бўйича иш олиб 

борилади:  

1. Тайёр дастурий маҳсулотлардан фойдаланиш. 6-7-10-синф қорақалпоқ тили дарслигида 

маҳсус QR кодлар берилган. Уларда аудио ва видео маълумотлар жойлаштирилган бўлиб 

интернет орқали ундан фойдаланиш имконияти яратилган.  

2. MS Office дастурлари (Word, Power Point, Publisher) билан ишлаш. Ҳар қандай таълим 

муассасасида ишловчи ўқитувчи бу дастурларни яхши ўзлаштирса дарс самарадорлиги яна 

да ортади.  

3. Интернет ресурслари билан ишлаш. Интернет ўқитувчиларга жуда кенг имкониятлар 

яратди. Электрон китоблар, электрон кутубхоналардан фойдаланиш имконияти бугун 

барчада бор. Адабий асарларнинг фильмларга мослаштирилган сюжетлари, аудио 

материаллардан фойдаланиш дарснинг яна да эсда қоларли бўлиши билан аҳамиятлидир.  

10-синф қорақалпоқ тили дарслигида «Ёзув ва матн. Ёзувнинг пайдо бўлиш тарихи. Ёзув 

турлари. Матн» остида мавзу берилган. Бу мавзу буйича Kahoot платфомасидан фойдаланиб 

дарсни мустаҳкамлаш мумкин. Kahoot-жуда кулай таълим платформаси бўлиб, 2013-йилда 

Норвегияда яратилган. Унда бир вақтнинг ўзида 30 ўқувчи қатнаша олади. Викториналар, 

тестлар ва ўйинлар яратиш мумкин. Платформанинг веб версияси ва мобиль иловаси мавжуд. Бу 

платформа ўқувчилар учун дастурий тест ѐки викториналардан афзал. Аввал браузердан ѐки 

мобиль иловадан аккаунт орқали кирилади. Савол яратиш учун Create ѐзуви танланиб, Title 

устига босилади ва асосий мавзу ѐзилади. Сўнг Add question тугмаси орқали керакли бўлим 

танланади ва тест яратилади. Масалан, йўқоридаги дарс учун ушбу платформадан фойдаланиб, 

куйидагича тестлар яратиш мумкин: 

Шунингдек, қушиш (+) белгиси орқали платформадаги расмлардан фойдаланиш имконияти 

берилган. Платформада True, False (тўғри, ҳато) ва тўрт вариантга эга шаблон бепул, бошқа 

шаблонлардан фойдаланиш учун пул тўлаш талаб этилади. Саволларга жавоб бериш учун 

ҳаволани(https://create.kahoot.it/share/jazwdn-turleri/c48181f3-7991-483f-8478-10380dcb94f8) 

ўқувчиларга жўнатганимиздан cўнг QR код ѐки пинкод орқали улар тестларни бажаради. 

Тестларни ечиш яна да қизиқарли бўлиши учун оҳанглар ҳам жаранглайди. Бу дарснинг яна да 

завқли бўлишига замин ҳозирлайди.  

